				ՏԵՂԵԿԱՆՔ-ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2020 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ ԵՎ ՓՈՓՈԽՈՒԹՅՈՒՆՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ԴԵԿՏԵՄԲԵՐԻ 26-Ի N 1919-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՈՒ ԳՆՄԱՆ ԳՈՐԾԸՆԹԱՑ ԿԱԶՄԱԿԵՐՊԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

Իրավական ակտի ընդունման անհրաժեշտությունը
	 
  	Իրավական ակտի ընդունման նպատակն է անհետաձգելի համարել ՀՀ 2020 թվականի պետական բյուջեով նախատեսված՝ ՀՀ պետական նշանակության ավտոճանապարհների և տրանսպորտային օբյեկտների հիմնանորոգում ծրագրի շրջանակներում հիմնանորոգվող՝ սույն որոշման հավելվածում ներառված ճանապարհահատվածների շինարարության որակի տեխնիկական հսկողության ծառայությունների գնումը և թույլ տալ ՀՀ տարածքային կառավարման և ենթակառուցվածքների նախարարությանը մեկ անձից գնման ընթացակարգով գնել տվյալ ճանապարհահատվածների շինարարության որակի տեխնիկական հսկողության ծառայությունները:

	Կարգավորման հարաբերությունների ներկա վիճակը և առկա խնդիրները
ՀՀ 2020 թվականի պետական բյուջեով նախատեսված՝ ՀՀ պետական նշանակության ավտոճանապարհների և տրանսպորտային օբյեկտների հիմնանորոգում ծրագրի շրջանակներում նախատեսվում է հիմնանորոգել սույն որոշման հավելվածում ներառված ճանապարհահատվածները: 
Ներկայում ավարտման փուլում է գտնվում նշված ճանապարհահատվածների շինարարական աշխատանքների մրցութային գործընթացը և նախատեսվում է 2020թ. մայիսից մեկնարկել շինարարական աշխատանքները: Հայտարարվել է նաև նույն ճանապարհահատվածների (բացառությամբ երկու ճանապարհահատվածի) շինարարության որակի տեխնիկական հսկողության ծառայությունների գնման մրցույթը, սակայն գնման ընթացակարգերը համարվել են չկայացած, քանի որ որևէ անձի կողմից մրցույթին մասնակցելու հայտ չի ներկայացվել: 
«Քաղաքաշինության մասին» ՀՀ օրենքի 6-րդ հոդվածի համաձայն՝ կառուցապատողը պարտավոր է ապահովել շինարարության որակի տեխնիկական հսկողություն իրականացնող կազմակերպության ներգրավվածությունը շինարարական աշխատանքներին: Հաշվի առնելով, որ մրցութային կարգով գնման գործընթացը ժամանակատար է, ուստի ակնհայտ է, որ հնարավոր չի լինելու նախանշված ժամկետում ձեռք բերել շինարարության որակի տեխնիկական հսկողության ծառայություններ, հետևաբար մեկնարկել սույն որոշման հավելվածում ներառված ճանապարհահատվածների շինարարական աշխատանքները ու տվյալ մասով ապահովել պետական բյուջեի կապիտալ ծախսերի գծով կատարումը: Արդյունքում՝ շարադրված  անկանխատեսելի հետևանքների վերացման անհրաժեշտությունից ելնելով ծագել է սույն նախագծի հավելվածում ներառված ճանապարհահատվածների շինարարության որակի տեխնիկական հսկողության ծառայությունների գնման անհետաձգելի պահանջ, որը օբյեկտիվորեն հնարավոր չէր  կանխատեսել: 
Ավելին՝ ՀՀ կառավարության 2020 թվականի մարտի 26-ի թիվ 354-Լ որոշմամբ հաստատվել է Կորոնավիրուսի տնտեսական հետևանքների հակազդման միջոցառումների համապարփակ ծրագիրը: Ծրագրով նախատեսված միջոցառումների հիմնական նպատակներից են՝  պետության կողմից կապիտալ ներդրումների իրականացման գործընթացի ակտիվացումը, որի շրջանակներում առաջնահերթ է համարվում ՀՀ պետական նշանակության ավտոճանապարհների և տրանսպորտային օբյեկտների հիմնանորոգման աշխատանքների իրականացումը և նախանշված ժամկետներում ավարտելը: Վերոգրյալի ուղղությամբ ՀՀ տարածքային կառավարման և ենթակառուցվածքների նախարարության իրականացրած միջոցառումները նպատակաուղղված են շինաշխատանքների անհապաղ սկսմանը, ուստի նշվածի համատեքստում սույն որոշման հավելվածում ներառված ճանապարհահատվածների շինարարական աշխատանքների ժամանակին մեկնարկն անհետաձգելի պահանջ է:  
Այսպիսով՝ հիմք  ընդունելով վերոգրյալը և ղեկավարվելով «Գնումների մասին» ՀՀ օրենքի 23-րդ հոդվածի 1-ին մասի 2-րդ կետի և ՀՀ կառավարության 2017 թվականի մայիսի 4-ի N 526-Ն որոշմամբ հաստատված կարգի 23-րդ կետի 5-րդ ենթակետի «բ» պարբերությամբ՝ նախագծով առաջարկվում է սույն որոշման հավելվածում ներառված ճանապարհահատվածների շինարարության որակի տեխնիկական հսկողության ծառայությունների գնման պահանջը  համարել անհետաձգելի և այն կատարել մեկ անձից գնման ընթացակարգով:
	Միաժամանակ ճանապարհաշինության ոլորտում ծառայությունների որակը բարձրացնելու, միջազգային փորձը ներդնելու, ազգային կարողությունները զարգացնելու նպատակով նախատեսվում է հնարավորություն ընձեռնել միջազգային ինժեներական (տեխնիկական հսկողության ծառայություններ մատուցող) ընկերություններին մասնակցելու սույն որոշմամբ նախատեսված գնման գործընթացին: Մինչդեռ Ինժեներական համանման ծառայությունների արժեքների ուսումնասիրությունը ցույց է տալիս, որ նախագծի համաձայն ձեռքբերվելիք տեխնիկական հսկողության ծառայության արժեքը չի համապատասխանելու ՀՀ կառավարության 2011 թվականի հունիսի 23-ի N 879-Ն որոշմամբ հաստատված «Գործող գներով շինարարական աշխատանքների արժեքի հաշվարկման» կարգի պահանջներին (որով տեխհսկողության ուղղությամբ ծախսերի սահմանաչափ նախատեսված է շինարարական աշխատանքների նախահաշվային արժեքի 1-2%), ուստի նախագծով առաջարկվում է նշված որոշման պահանջները չտարածել նախագծով նախատեսված գնման արդյունքում ձեռքբերված ծառայությունների արժեքի վրա, հաշվի առնելով հետևյալ առանձնահատկությունները․
· Ծառայությունների առարկան մոտ 170 կմ հիմնանորոգման ենթակա ճանապարհների նկատմամբ տեխհսկողության իրականացումն է,
· Ճանապարհները տեղակայված են հանրապետության տարբեր մարզերում, ուստի նախատեսվում է նախագծում ներառված ավտոմոբիկային ճանապարհները բաժանել երկու տեղամասերի (ցանկը կցվում է),
· շինարարությունը բոլոր տեղամասերում սկսվելու է գրեթե միաժամանակ,
· նախատեսվում է, որ թիմի ղեկավարը (1 փորձագետ), որակի ապահովման մասնագետները (2 մասնագետ) և գլխավոր ինժեներ (2 մասնագետ) պետք է լինեն միջազգային փորձառությամբ ինժեներներ (15-10 տարվա փորձառությամբ), որոնց վարձատրության դրույքաչափերը, ըստ վարկային և դրամաշնորհային կամ այլ ծրագրերում ունեցած փորձի և իրականացված ուսումնասիրության արդյունքների, էականորեն գերազանցում են տեղական մասնագետների համար նույնատիպ ծառայությունների համար կիրառվող վարձատրության դրույքաչափերից,
· համաձայն ՀՀ քաղաքաշինության նախարարի 28.04.1998 թ. թիվ 44 հրամանով հաստատված  «Շինարարության որակի տեխնիկական հսկողության իրականացման հրահանգ»-ի պահանջների՝ շինարարության առանձին տեսակների համար անհրաժեշտ է ապահովել մշտական օպերատիվ հսկողություն, ուստի վերականգնման ենթակա յուրաքանչյուր օբյեկտում ամենօրյա հսկողության համար նախատեսվում է ունենալ առանձին տեղամասի տեխնիկան հսկիչ:  Ընդ որում՝ տեխնիկական հսկողության ծառայությունները պատշաճ՝ վերոհիշյալ հրահանգին համապատասխան մատուցելու համար տեխհսկողից պահանջվելու է ներգրավել կից ցանկում նշված անձնակազմը (ցանկը ըստ տեղամասերի կցվում է)։    
Նախագծով նախատեսվում է նաև տեխնիկական հսկողություն իրականացնող կազմակերպությունների համար սահմանել մասնագիտական պատասխանատվության ապահովագրություն՝ պայմանագրի արժեքի չափով և պայմանագրային պարտավորությունների կատարման բանկային երաշխիք՝ պայմանագրի արժեքի 10 %-ի չափով:
Տեխհսկողի մասնագիտական ապահովագրությունը պատվիրատուի վնասներն ապահովագրող և համանման ծառայությունների համար միջազգային պրակտիկայում լայնորեն կիրառվող միջոց է։ Այն մասնավորապես լայնորեն կիրառվում է FIDIC-ի կողմից թողարկված պատվիրատու/խորհրդատու մոդելային պայմանագրերում (https://www.rockwelleng.com/blog/downloads/fidic/fidic_white_consultancy.pdf)  
  
Նախագծի ընդունման ակնկալվող արդյունքը

Նախագծի ընդունման արդյունքում մեկ անձինց գնման ընթացակարգով կիրականացվի  ՀՀ 2020 թվականի պետական բյուջեով նախատեսված՝ ՀՀ պետական նշանակության ավտոճանապարհների և տրանսպորտային օբյեկտների հիմնանորոգում ծրագրի շրջանակներում հիմնանորոգրվող ճանապարհահատվածների շինարարության որակի տեխնիկական ծառայությունների գնումը, ինչը կապահովի նախանշված ժամկետում ճանապարհաշինարարական աշխատանքների մեկնարկմանը և պետության կողմից կապիտալ ներդրումների իրականացման գործընթացի ակտիվացմանը: 




ՏԵՂԵԿԱՆՔ
ՀՀ ԿԱՌԱՎԱՐՈՒԹՅԱՆ « ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2020 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ ԵՎ ՓՈՓՈԽՈՒԹՅՈՒՆՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ԴԵԿՏԵՄԲԵՐԻ 26-Ի N 1919-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՈՒ ԳՆՄԱՆ ԳՈՐԾԸՆԹԱՑ ԿԱԶՄԱԿԵՐՊԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ ԿԱՊԱԿՑՈՒԹՅԱՄԲ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ և ԵԿԱՄՈՒՏՆԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՎԵՐԱԲԵՐՅԱԼ

Որոշման ընդունումը ՀՀ 2020 թվականի պետական բյուջեի ծախսերի ավելացում կամ նվազեցում չի նախատեսում:



							
	
ՑԱՆԿ
ԻՐԱՎԱԿԱՆ ԱԿՏԵՐԻ, ՈՐՈՆՑ ՀԻՄԱՆ ՎՐԱ ԿԱՄ ՈՐՈՆՑԻՑ ՕԳՏՎԵԼՈՎ ՄՇԱԿՎԵԼ Է ՀՀ ԿԱՌԱՎԱՐՈՒԹՅԱՆ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2020 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ ԵՎ ՓՈՓՈԽՈՒԹՅՈՒՆՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ԴԵԿՏԵՄԲԵՐԻ 26-Ի N 1919-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՈՒ ԳՆՄԱՆ ԳՈՐԾԸՆԹԱՑ ԿԱԶՄԱԿԵՐՊԵԼՈՒ ՄԱՍԻՆ»  ՈՐՈՇՄԱՆ ՆԱԽԱԳԻԾԸ

	Որոշման նախագիծը մշակվել է «Նորմատիվ իրավական ակտերի մասին» , «Գնումների մասին», «Հայաստանի Հանրապետության բյուջետային համակարգի մասին»  Հայաստանի Հանրապետության oրենքների պահանջներին համապատասխան:





ՏԵՂԵԿԱՆՔ
ՀՀ ԿԱՌԱՎԱՐՈՒԹՅԱՆ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2020 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ ԵՎ ՓՈՓՈԽՈՒԹՅՈՒՆՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ԴԵԿՏԵՄԲԵՐԻ 26-Ի N 1919-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՈՒ ԳՆՄԱՆ ԳՈՐԾԸՆԹԱՑ ԿԱԶՄԱԿԵՐՊԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ  ՓՈՓՈԽՈՒԹՅՈՒՆՆԵՐ ԿԱՄ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ


Որոշման նախագծի ընդունմամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:
			





ՑԱՆԿ
ՀՀ ԿԱՌԱՎԱՐՈՒԹՅԱՆ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2020 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ ԵՎ ՓՈՓՈԽՈՒԹՅՈՒՆՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ԴԵԿՏԵՄԲԵՐԻ 26-Ի N 1919-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՈՒ ԳՆՄԱՆ ԳՈՐԾԸՆԹԱՑ ԿԱԶՄԱԿԵՐՊԵԼՈՒ ՄԱՍԻՆ»  ՈՐՈՇՄԱՆ ՆԱԽԱԳԾԻ ՀԵՂԻՆԱԿՆԵՐԻ (ՄՇԱԿՈՂՆԵՐԻ)

Որոշման նախագիծը մշակվել է ՀՀ տարածքային կառավարման և ենթակառուցվածքների  նախարարության կողմից:

